
Амбасадорот Рикер:   Среќен сум што имав прилика да се сретнам со г-динот Тито 

Петковски, мој стар пријател на кого се сеќавам од моето време во Македонија од 

претходно и, се разбира, за кого верувам дека беше првиот и единствен Претседател 

на македонскиот Парламент кој го посети нашиот Конгрес во САД.  Очигледно, ја 

користам приликата да се сретнам со лидери и членови на опозицијата, како и на 

Владата во Македонија.  Како што многупати имам кажано, опозицијата е многу 

важна во секоја демократија.  Можете да видите дека во мојата земја, каде ново-

избраниот претседател, д-дин Обама, не се среќава само со администрацијата која ќе 

си замине, но вчера тој се сретна со сенаторот Џон Меккејн и пријателски и отворено 

дискутираа за соработка и справување со предизвиците со кои Соединетите Држави 

се соочуваат во иднина.   

Имавме можност да зборуваме за моето неодамнешно патување во САД со 

Премиерот и неговиот тим, каде ја претставивме Македонија како потенцијално 

место за бизнис и инвестирање на американски компании, а имавме и други средби 

во Сан Франциско и Чикаго исто така фокусирани на инвестирање.  Зборувавме и за 

престојните избори во Македонија на крајот од март.  Сите се согласивме дека тоа ќе 

бидат многу значајни избори и, се разбира, Македонија го има извештајот од 

Европската Унија како и препораките од ОБСЕ како дел од работите што треба да се 

направат како подготовка за тие избори, а ние од Соединетите Држави со други 

наши партнери од меѓународната заедница ќе работиме одблиску со властите во 

Македонија за да се осигураме дека изборите во март ќе бидат позитивни.  Затоа, ви 

благодарам уште еднаш што ме примивте и за шансата да се сретнам со вас и вашиот 

тим и очекувам да останеме во контакт.   

Прашање:  Дали тужбата против Грција ќе ги загрози преговорите за името? 

Амбасадорот Рикер:  Па, одлуката да се поднесе апликација пред Меѓународниот 

суд на правда беше очигледно одлука направена од Македонија; а тоа е одлука за 

Владата на Македонија.  Ме радува вчерашната изјава на Министерот за надворешни 

работи дека Македонија е се уште во голема мера дел од процесот на ОН.   Како што 

знаете, Соединетите Држави го поддржуваат процесот на ОН предводен од 

Амбасадорот Нимиц како начин да се изнајде заеднички прифатливо решение за 

спорот со името.  Се уште веруваме дека може да се најде решение, дека мора да се 



најде, и се разбира, позицијата на САД се уште е дека сака да ја види Македонија како 

целосна членка на НАТО алијансата.   

Прашање:  Како го гледате овој потег на Македонија? 

Амбасадорот Рикер:  Повторно, мислам дека тоа е прашање што треба да го 

поставите на Македонија – на македонските власти, за нивното гледање по тоа 

прашање.  Ние многу го поддржуваме процесот на ОН и ќе продолжиме да го 

поддржуваме, и очигледно ја советуваме новата администрација за фактите и 

ситуацијата во неделите и месеците што доаѓаат. 

Прашање:  Колку треба Македонија да е загрижена доколку овој спор со името  

(неразбирливо).  Вие се обидувате да ни помогнете да добиеме инвестиции во 

Македонија.  Колку би било важно за инвеститорите ако не се реши спорот со името 

и со блокадите за НАТО и ЕУ? 

Амбасадорот Рикер:  Очигледно е дека светот на инвестиции и бизниси е многу 

конкурентен, сите тоа го знаеме.  И ние во Соединетите Држави тоа го знаеме.  Затоа, 

се што Македонија може да направи за да ја подобри својата позиција, да се направи 

поатрактивна за инвеститорите, е значајно.  Ние долго време ја поддржуваме 

интеграцијата на Македонија во Евро-Атлантските структури, во НАТО, и се разбира 

и помагаме на Македонија со реформите неопходни да се приклучи и на Европската 

Унија.  Мислам дека ова се два значајни фактори кога гледате на некое место, но 

Македонија има многу да понуди.  Резолуција на овие прашања и продолжување со 

реформите, да се искористат извештаите и препораките како средство земјата да 

напредне, би било многу позитивна работа. 

Прашање:  Какви избори би очекувале, имајќи ја во предвид сегашната политичка 

сцена? 

Амбасадорот Рикер:  Како што веќе истакнав, мислам дека ова ќе бидат многу 

значајни избори.  Како што знаете имаше некои потешкотии на изборите во јуни.  

Меѓународната заедница забележува, а мислам дека и Македонија забележа, дека 

имаше некое разочарување дека изборите не успеаја да ги исполнат обврските што 

Македонија ги превзеде.   Затоа, 29-ти март ќе биде нова можност.  Луѓето во 

Македонија ќе гледаат, и ќе мислат дека тоа е најважно, но ќе гледа и меѓународната 

заедница.  Има препораки и насоки за реформи и чекори кои треба да се превземат 

сега како подготовка за изборите, за да бидат многу успешни, а тоа е она што сакаме 

да го видиме.   



Прашање:  Дали се уште се надевате дека е можна резолуција на спорот со името во 

неделите што доаѓаат или мислите дека тужбата до Меѓународниот суд на правда го 

комплицира прашањето? 

Амбасадорот Рикер:  Тоа навистина зависи од двете страни.  Резолуција на 

прашањето со името е нешто што мора Македонија и Грција заедно да го направат.  

Ние го поддржуваме процесот, подготвени сме да помогнеме каде можеме, но сепак 

зависи од свете страни – а и двете страни го имаат процесот на ОН предводен од 

амбасадорот Нимиц на нивно располагање за да најдат решение на долго-

отворениот проблем кој треба да го оставиме зад нас.  Ви благодарам. 

